
128. löggjafarþing 2002–2003.
Þskj. 1074 — 604. mál.

Svar

fjármálaráðherra við fyrirspurn Jóhönnu Sigurðardóttur um frádrátt gjafa og framlaga frá
tekjum við álagningu skatta.

Fyrirspurnin hljóðar svo:
Hve hár var frádráttur frá tekjum lögaðila og tekjum manna sem stafa af atvinnurekstri

eða sjálfstæðri starfsemi, skv. 2. tölul. 31. gr. laga um tekjuskatt og eignarskatt, sem fjallar
um frádrátt einstakra gjafa og framlaga til kirkjufélaga, viðurkenndrar líknarstarfsemi,
menningarmála, stjórnmálaflokka og vísindalegra rannsóknarstarfa frá tekjuskattsstofni, við
álagningu árin 1999–2002?

Svar óskast sundurliðað eftir árum, starfsemi gefenda og þiggjenda, sbr. framangreint,
eftir því sem unnt er. Enn fremur er óskað eftir mati á því hvert hafi verið tekjutap ríkissjóðs
og sveitarfélaga vegna þessarar frádráttarheimildar á sama tímabili.

Samkvæmt upplýsingum sem ráðuneytið hefur fengið frá embætti ríkisskattstjóra þá eru
þær upplýsingar sem fyrir liggja fengnar úr skattframtali rekstraraðila, sem er stöðluð
sundurliðun tekna og gjalda, eigna og skulda og fleiri atriða er snerta álagningu opinberra
gjalda. Á skattframtali rekstraraðila er sérstakur reitur (3110) fyrir gjafir til menningarmála,
líknarstarfsemi o.fl. Fram kemur í upplýsingum ríkisskattstjóra að í einhverjum tilvikum hafi
meira verið fært í þann reit en frádráttarbært var til skatts og frádrátturinn bakfærður á skatt-
framtali. Leiðréttingin sé færð í reit yfir ófrádráttarbæran kostnað en í þann reit geta farið
ýmsar aðrar leiðréttingar þannig að ekki sé hægt að sjá sérstaklega hversu miklar leið-
réttingar séu gerðar á gjaldfærðum gjöfum og framlögum. Einnig bendir ríkisskattstjóri á að
nokkur af stærri félögunum hafi fengið heimild til að skila með svokallaðri takmarkaðri
útfyllingu, en þá sé m.a. ekki fyllt út í sundurliðun gjaldaliða. Engar upplýsingar sé því að
fá úr skattframtali rekstraraðila um gjafir og styrki til menningarmála hjá þessum félögum.
Þá segir í bréfi ríkisskattstjóra að skattframtal rekstraraðila sé framtal fyrir félög og einstak-
linga með tekjur af atvinnurekstri eða sjálfstæðri starfsemi yfir 20 millj. kr. Mjög fáir
einstaklingar noti þetta eyðublað í framtalsskilum sínumog því takmarkaðar upplýsingar sem
liggja fyrir um frádrátt skv. 2. tölul. 31. gr. laga nr. 75/1981, um tekjuskatt og eignarskatt,
hjá mönnummeð atvinnurekstur. Aðeins framtöl félaga sem skilað var í tölvutæku formi séu
því inni í tölunum.

Að lokum kemur fram í svari ríkisskattstjóra til ráðuneytisins að erfitt sé að áætla tekjutap
ríkissjóðs og sveitarfélaga vegna þessarar frádráttarheimildar. Þar semupplýsingar liggi ekki
fyrir um hve hár þessi frádráttur er frá tekjum manna af atvinnurekstri eða sjálfstæðri starf-
semi liggi engar upplýsingar fyrir um tekjutap sveitarfélaga.

Í töflu 1 eru sýndar greiðslur félaga til menningar- og líknarmála samkvæmt ársreikning-
um sundurliðaðar eftir árumog atvinnugreinumgefenda. Í töflu 2 kemur fram áætlað tekjutap
ríkissjóðs. Til að áætla beint tekjutap ríkissjóðs hefur verið athugað hver væri heildar-
frádráttur hjá félögum sem rekin voru með hagnaði og það margfaldað með skatthlutfalli
ársins. Útreiknuð skattalækkun sýnir lækkun sem orðið hefði á tekjuskatti félaganna ef öll
gjaldfærslan hefði komið til lækkunar á tekjuskattsstofni. Áréttað skal að miðað er við
gildandi skatthlutfall hvers árs í þessum útreikningum.

